
Yamadutakritam Shivalingarchanamahattvakhyanam

యమదూతకృతం శివలిఙ్గార్చనమహత్త్వాఖ్యానమ్

యమదూతాః ఊచుః -
నిత్యత్వేనైవ  విధినా ప్రాప్తం   తల్లిఙ్గపూజనమ్   ।
తత్కదాపి హి న త్యాజ్యం న త్యాజ్యం సర్వథా ద్విజైః  ॥ ౧౨౩॥
లిఙ్గార్చనవిహీనస్య  సమస్తా నిష్ఫలా క్రియా  ।
తతః సర్వార్థసిధ్యర్థం   లిఙ్గపూజా  విధీయతే ॥ ౧౨౪॥
నిత్యకర్మసమృధ్యర్థం  నిత్యత్వేన శ్రుతం  శ్రుతైః   ।
శివలిఙ్గార్చనం  కార్యం యత్నేన ప్రత్యహం  ద్విజైః  ॥ ౧౨౫॥
శివలిఙ్గార్చనం  నిత్యం నిత్యమధ్యయనం తథా ।
తతః సర్వార్థసిధ్యర్థం   లిఙ్గపూజా  విధీయతే ॥ ౧౨౬॥
విభూతిధారణం నిత్యం నిత్యం రుద్రాక్షధారణమ్  ।
శివలిఙ్గార్చనం  నిత్యం కుర్వన్నపి కదాచన ॥ ౧౨౭॥
యది త్యక్ష్యతి మోహేన ప్రత్యవైతి   న సంశయః ।
సర్వేప్సితార్థదం  నిత్యం సులభం లిఙ్గపూజనమ్  ॥ ౧౨౮॥
త్యక్త్వా వృథా జనాః సర్వే నరకే నిపతన్త్యహో ।
లిఙ్గపూజనమాత్రేణ   బహవో మునయః పురా ॥ ౧౨౯॥
యయుః కైలాసనిలయమయత్నేనైవ   దుర్లభమ్  ।
లిఙ్గపూజాపరం  శైవం  నిరీక్ష్య యమకిఙ్కరాః ॥ ౧౩౦॥
దూరాదేవ పలాయన్తే స్మరన్తో యమశాసనమ్ ।
న లిఙ్గపూజనాదన్యన్నిఃశ్రేయసకరం   పరమ్ ॥ ౧౩౧॥
సత్యమేతత్సత్యమేతత్సత్యమేతన్న సంశయః ।
ఇతి తద్వచనం శ్రుత్వా  భానుః సన్తుష్టమానసః  ॥ ౧౩౨॥
లిఙ్గార్చనపరో  భూత్వా కాశ్యాం న్యవసదాదరాత్ ।
వీరేశనికటే విష్ణురేకపాదేన  సాదరమ్ ॥ ౧౩౩॥

యమదూతకృతం శివలిఙ్గార్చనమహత్త్వాఖ్యానమ్

చకారోగ్రం  తపస్తీవ్రం  జ్వలపఞ్చాగ్నిమధ్యగః ।
అశీతియుగపర్యన్తం తపః కృత్వా పునర్ముదా ॥ ౧౩౪॥
ఇదానీం శివగఙ్గాయాం  కరోత్యుగ్రం  తపోఽమ్బికే ।
బ్రహ్మాదయోఽపి  తే దేవాస్తేనైవ  సహ సాదరమ్ ॥ ౧౩౫॥
తథైవోగ్రం   తపః కృత్వా తిష్ఠత్యవికలం  సదా ॥ ౧౩౬॥
తజ్జ్ఞానవాపీజలమాదరేణ  దేవాః సమస్తాః సతతం వరేణ్యమ్ ।
జ్ఞానైకరూపం   విమలం పిబన్తి హృల్లిఙ్గవృద్ధ్యై    శివలిఙ్గనిష్ఠాః   ॥ ౧౩౭॥
॥ ఇతి శివరహస్యాన్తర్గతే  యమదూతకృతం శివలిఙ్గార్చనమహత్త్వాఖ్యానం  సమ్పూర్ణమ్
॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౬ । ౧౨౩-౧౩౭॥
- .. shrIshivarahasyam . ugrAkhyaH saptamAMshaH . adhyAyaH 6 . 123-137..

Notes:

Yamadūta-sయమదూతాః speak about the essentiality of worshiping Śivaliṅga శివలిఙ్గ and

that the adoration of the same, is sought and attained by all the Deva-s దేవాః as a resultant
of revering the waters of Wisdom of Jñānavāpīజ్ఞానవాపీ .

